
ՀԻՄՆԱՎՈՐՈՒՄ
«Հայաստանի Հանրապետության կառավարության 2011 թվականի մայիսի 5-ի N 670-Ն որոշման մեջ փոփոխություններ կատարելու մասին»  ՀՀ կառավարության որոշման նախագծի ընդունման վերաբերյալ

1. Իրավական ակտի ընդունման անհրաժեշտությունը 
Ներկայացվող նախագծի անհրաժեշտությունը պայմանավորված է Ազգային ժողովի կողմից 2022 թվականի դեկտեմբերի 7-ին «Պետական կենսաթոշակների մասին» օրենքում փոփոխություններ և լրացումներ կատարելու մասին» ՀՕ-504-Ն օրենքի ընդունմամբ, սոցիալական ոլորտում առցանց մատուցվող ծառայությունների մատչելիության բարձրացմամբ, ինչպես նաև իրավակիրառ պրակտիկայում ծագած խնդիրների լուծմամբ։

1.1. Կարգավորման հարաբերությունների ներկա վիճակը և առկա խնդիրները
«Պետական կենսաթոշակների մասին» օրենքում փոփոխություններ և լրացումներ կատարելու մասին» ՀՕ-504-Ն օրենքով, որպես կենսաթոշակը անկանխիկ եղանակով վճարող կազմակերպություն, Ազգային օպերատորի վերաբերյալ կարգավորումները ուժը կորցրած ճանաչվեցին։ 
Ընդ որում, նշված փոփոխություններն ուժի մեջ են մտել 2023 թվականի փետրվարի 1-ից։ 
Այս դրույթի կիրարկման նպատակով սահմանվեց, որ 2023 թվականի հունվարի 31-ի դրությամբ Ազգային օպերատորի միջոցով կենսաթոշակն անկանխիկ եղանակով ստացող կենսաթոշակառուի համար կենսաթոշակն անկանխիկ եղանակով վճարող բանկի ընտրությունը ծրագրային մոդուլի միջոցով կատարում է ծառայությունը՝ 2023 թվականի փետրվար ամսվա կենսաթոշակի վճարման ցուցակ ձևավորելիս։ 
Արդյունքում, Ազգային օպերատորի միջոցով մինչև 2023 թվականի հունվար ամիսը ներառյալ կենսաթշակ ստացող անձանց համար փոխվեց կենսաթոշակ վճարող կազմակերպությունը։ Այս գործընթացն որոշակի դժգոհություններ առաջացրեց շահառուների մոտ, մասնավորապես՝ նախընտրելի բանկ չընտրվելու մասով, իսկ 75 տարեկանից բարձր կամ 1-ին կամ 2-րդ խմբի հաշմանդամություն ունեցող անձանց դեպքում՝ կենսաթոշակը բանկով ստանալու մասով։
Ըստ այդմ անհրաժեշտ է Օրենքից բխող՝ Հայաստանի Հանրապետության կառավարության 2011 թվականի մայիսի 5-ի N 670-Ն որոշման մեջ կատարել համապատասխան խմբագրական փոփոխություններ։
Իրավակիրառ պրակտիկայում անհրաժեշտություն է առաջացել հստակեցնել Օրենքի 35-րդ հոդվածի 6-րդ մասով սահմանված կարգով հայտարարություն ստորագրելու ժամկետի հաշվառման կարգը բոլոր այն դեպքերում, երբ վճարման եղանակը (անկանխիկ) կամ վճարող բանկն ընտրվում է առցանց ներկայացված դիմումի հիման վրա, քանի որ դիմումին ընթացք է տրվում առանց մասնագետի միջամտության՝ ինքնաշխատ եղանակով փոփոխվում է կենսաթոշակն ստանալու եղանակը կամ բանկը։
Այս դեպքում առկա է ռիսկ, որ կենսաթոշակառուն չգտնվելով Հայաստանի Հանրապետությունում, կարող է առցանց դիմումներով կենսաթոշակ ստանալ Օրենքով նախատեսված 12-ամսյա ժամկետից ավելի երկար ժամանակահատվածում։

1.2. Առկա խնդրի առաջարկվող լուծումը 
Հաշվի առնելով վերագրյալն` առաջարկվում է փոփոխություններ կատարել Հայաստանի Հանրապետության կառավարության 2011 թվականի մայիսի 5-ի N 670-Ն որոշման մեջ:

2. Կարգավորման առարկան 
Համաձայն ներկայացված նախագծի առաջարկվում է՝
1. Օրենքի 35-րդ հոդվածի 6-րդ մասով սահմանված կարգով Հայաստանի Հանրապետությունում լինելու մասին հայտարարություն ստորագրելու ժամկետի հաշվառումը ապահովելու է ծառայությունը՝ հաշվի առնելով շտեմարանում առկա հետևյալ տվյալները՝
1) բանկի տրամադրած՝ Հայաստանի Հանրապետությունում լինելու մասին հայտարարությունը ստորագրած կենսաթոշակառուների վերաբերյալ.
2) կենսաթոշակառուի՝ կենսաթոշակ նշանակող ստորաբաժանում անձամբ ներկայացրած՝ կենսաթոշակին առնչվող ցանկացած գրավոր դիմումի վերաբերյալ.
3) «Եկամտային հարկի, շահութահարկի և սոցիալական վճարի անձնավորված հաշվառման մասին» օրենքով սահմանված տեղեկատվական բազայում առկա՝ կենսաթոշակառուի աշխատելու վերաբերյալ.
4) կենսաթոշակը կանխիկ եղանակով անձամբ կենսաթոշակառուին վճարելու վերջին ամսվա վերաբերյալ (եթե դիմումն առցանց ներկայացվել է կենսաթոշակն անկանխիկ եղանակով ստանալու համար և դիմելու օրվա դրությամբ «Եկամտային հարկի, շահութահարկի և սոցիալական վճարի անձնավորված հաշվառման մասին» օրենքով սահմանված տեղեկատվական բազայում առկա տվյալներով կենսաթոշակառուն չի աշխատում): Այս դեպքում 12-ամսյա ժամկետի առաջին ամիս կդիտարկվի նշված հանգամանքներն ի հայտ գալու ամսվան հաջորդող ամիսը:
2. Անկանխիկ վճարումների համակարգը ներդնելու գործընթացում Օրենքով սահմանված կարգով կենսաթոշակառու համար բանկ ընտրելիս Օրենքի 35-րդ հոդվածի 6-րդ մասով սահմանված կարգով Հայաստանի Հանրապետությունում լինելու մասին հայտարարություն ստորագրելու ժամկետի հաշվառումն իրականացնել դիմումի հիման վրա կենսաթոշակն ստանալու եղանակը կամ բանկը փոխելու դեպքում կիրառվող կարգով:
3. Հաշվի առնելով Օրենքի 39-րդ հոդվածի 4-րդ մասով Կառավարությանը վերապահված լիազորությունը (Բնակչության սոցիալական պաշտպանության պետական կազմակերպությունում ապրող կենսաթոշակառուի կենսաթոշակը նշանակվում և վճարվում է Կառավարության սահմանած կարգով), տուն-ինտերնատում ապրող կենսաթոշակառուների կենսաթոշակը վճարվել կենսաթոշակառուի դիմումի հիման վրա՝ կանխիկ կամ անկանխիկ եղանակով:
4. [bookmark: _GoBack]Սահմանել լրացուցիչ կարգավորումներ՝ 2023 թվականի փետրվար ամսվա կենսաթոշակի վճարման ցուցակ ձևավորելիս վճարող կազմակերպությունը «Պետական կենսաթոշակների մասին» օրենքում փոփոխություններ և լրացումներ կատարելու մասին» 2022 թվականի դեկտեմբերի 7-ի ՀՕ-504-Ն օրենքի համաձայն բանկ ընտրված այն կենսաթոշակառուների համար, ովքեր հանդիսանում են 1-ին կամ 2-րդ խմբի հաշմանդամություն ունեցող անձ կամ լրացել է 75 տարին։ Այս խումբ շահառուների համար նախատեսվում է՝ փետրվար ամսին վճարման եղանակ փոխելու կամ բանկը փոխելու դիմում ներկայացրած և 2023 թվականի մարտի 1-ի դրությամբ բանկի հետ բանկային հաշվի պայմանագիր չկնքած կամ կենսաթոշակի գումար ստանալու պահանջ չներկայացրած կենսաթոշակառուների փետրվար ամսվա գումարները բանկերը կվերադարձնեն պետական բյուջե և այդ գումարը իրենց նախընտրած եղանակով կամ բանկի միջոցով կվճարվի մարտ ամսվա կենսաթոշակների հետ։ Ընդ որում, կենսաթոշակառուների 2023 թվականի մարտ ամսվա կենսաթոշակի վճարման ցուցակը հնարավոր կլինի ձևավորել առանց նշված անձանց (դիմում ներկայացրած կենսաթոշակառուների 2023 թվականի մարտ ամսվա կենսաթոշակի վճարման ցուցակը կձևավորվի բանկերի կողմից պահանջվող տեղեկատվությունը ստանալուց հետո՝ 2 աշխատանքային օրվա ընթացքում):

3. Կապը ռազմավարական փաստաթղթերի հետ
«Հայաստանի Հանրապետության կառավարության 2011 թվականի մայիսի 5-ի N 670-Ն որոշման մեջ փոփոխություններ կատարելու մասին»  ՀՀ կառավարության որոշման նախագիծը բխում է Կառավարության 2021-2026 թվականների գործունեության միջոցառումների ծրագրից, մասնավորապես՝ 4.6-րդ կետով նախատեսված է, որ կենսաթոշակների վճարման գործընթացը լավարկելու նպատակով ընդլայնվելու է առցանց մատուցվող ծառայությունների շրջանակը: 

4. Տեղեկանք
«Հայաստանի Հանրապետության կառավարության 2011 թվականի մայիսի 5-ի N 670-Ն որոշման մեջ փոփոխություններ կատարելու մասին»  ՀՀ կառավարության որոշման նախագծի ընդունման կապակցությամբ ծախսերի և եկամուտների ավելացում նախատեսված չեն:


